
Bina pelikula  
asteburuan, Biterin 
eta Erriberan 
URUMEA  ZINEA

Zineaz gozatzeko aukera izango 
da asteburu honetan, Biterin 
eta Erriberan: bina pelikula 
eskainiko dituzte bi kulturgu-
neetan. Biterin, La emperatriz 
rebelde proiektatuko dute hel-
duentzat, ostiralean 22:30etako 
saioarekin hasita; eta aste-
lehenera bitarte izango dira 
emanaldiak. Haurrek, berriz,  El 
pequeño Nicolás ikusteko aukera 
izango dute larunbatean eta 
igandean, 16:30etan.

Erriberan, bere aldetik, Ama 
Mu etxera itzuli da filma eskai-
niko dute haurrentzat, igandean 
arratsaldeko 16:30etan hasita. 
Eta segidan proiektatuko dute 
Historias para no contar, 12 urte-
tik gorakoei zuzenduta, arratsal-
deko 19:00etatik aurrera.
 

Ereñotzura irteera, 
igande honetan
HERNANI  AMHER ELKARTEA

Irteera antolatu du Amher 
elkarteak, igande honetarako. 
Goizeko 10:00etan elkartuko 
dira Zinkoenean, eta Ereñotzu-
ra egingo dute ibilaldia. Parte 
hartzeko deia egin dute.

 

'Batu musikari' 
bihartik, Erriberan
ASTIGARRAGA  MUSIKA ESKOLA

Batu musikari kontzertu zikloa 
antolatu du Norberto Almandoz 
musika eskolak, eta emanal-
diak eskainiko dituzte hilabete 
bakoitzeko azkeneko ostiralean, 
ikasle helduen taldeek. Bihar 
izango da aurreneko saioa, 
19:00etan Erriberan. Doakoa da.

GAUR  Prezipitazioekin jarraituko dugu, 
bereziki ipar partean. Elur-kota 800-900 
metrora egongo da, baina 600-800 metro-
ra jaitsiko da iluntzean; Nafarroan gehiago ere jaitsi 
daiteke. Iparraldeko haizea gailenduko da, bolada 
gogor batzuekin.  Min.4º / Max.7º

BIHAR  Zaparradak izango dira prota-
gonista, bereziki ipar partean, itsasotik 
sartuko baita prezipitazioa. Giro hotza 
nagusituko da, eta elur-kota 400-600 
metrora jaitsiko da arratsaldean. Iparraldeko haizea 
ibiliko da, tarteka zakar.  Min.3º / Max.6º

EGURALDIA (euskalmet)

EREÑOTZU  LURLAB

Laborategi ibiltari bat etorriko 
da Ereñotzura, datozen lau hila-
beteotan: LURLAB mobile, landa 
eremuko laborategi digital ireki 
eta ibiltaria. Hilean hiru egunez 
egongo da auzoan, eta gaurtik 
larunbatera egingo du aurre-
neko egonaldia. Aurreneko bi 
egunetan, gaur eta bihar, goizez 
eta arratsaldez egongo da za-
balik, 11:00etatik 14:00etara eta 
15:00etatik 20:00etara. Larunba-
tean, berriz, goizeko 10:00etatik 
14:00etara irekiko dute.

«Edozein herritarrek nahi 
duen ia edozer egiteko tresnak eta 
laguntza eskaintzen dituen az-

piegitura mugikorra da», nabar-
mendu du Auzo Udalak. Izan ere, 
laborategi ibiltariak mota guztie-
tako tresneria jartzen du herrita-
rren eskura: 3D inprimagailuak, 
laserrez moztu edo grabatzeko 
makina, CNC fresagailua...

Ereñotzun egingo dituen 
egonaldietan, edonor gerturatu 
daiteke debalde, irekiera ordu-
tegietan; eta teknikarien lagun-
tzarekin, tresnak erabili ahal 
izango ditu. Baina, horrez gain, 
hainbat jarduera ere antolatuko 
dituzte, herritarrek ikas ditza-
ten tresnen erabilera eta tekni-
kak, «ikastaro edota tailer atse-
gin eta dibertigarriekin».

Aurreneko jarduera, larun-

bat honetan izango da: egurrez-
ko seinaleak egiten ikasiko dute, 
goizeko 10:30etatik 12:30etara. 
CNC (Control Numérico Compu-
terizado edo ordenagailu bidez-
ko zenbakizko kontrola) fresa-
gailu bat erabiliz, egingo dituzte 
etxeak, txokoak edota bideak 
izendatzeko egurrezko kartel 
eta errotuluak. Ordenagailu bi-
dez, letra eta ikurrekin egingo 
dute diseinu bat, eta ondoren, 
egurrean landuko dute. Ikasta-

roa bukatzean, bakoitzak bere 
egur kontratxapatuan egindako 
seinale bana eramango du etxe-
ra. Doakoa izango da jardue-
ra, baina parte hartzeko, izena 
eman beharko da aldez aurre-
tik, info@lurlab.org helbidean edo 
Ereñotzuko Auzo Udalean. 16 ur-
tetik gorakoei zuzenduta dago.

Hurrengo egonaldiak, izango 
dira otsailaren 23tik 25era, mar-
txoaren 23tik 25era, eta apirila-
ren 27tik 29ra. k

LURLAB laborategi ibiltariak aurreneko egonaldia 
egingo du Ereñotzun, gaurtik larunbatera
Landa eremuko laborategi digital irekia eta 
ibiltaria da LURLAB. Ia edozer egiteko tresnak 
eta laguntza eskainiko dute bertan, doan.

Bi gaztetxo, LURLABekin egurrezko etxetxoak egiten. Argazkia: LURLAB

ASTIGARRAGA  BERDINTASUNA

Astigarragaren historiari hamai-
ka kapitulu eta ikuspegi berri 
bat gehituko dizkio Amets Cas-
trejanak, gaur. Izan ere, bere 
iker lanaren emaitza aurkeztu-
ko du Erriberako erakusketa ge-
lan, arratsaldeko 18:00etan ha-
sita: Astigarragako emakumeen 
historia hurbila, gorputz-prakti-
ken bidez azaldua (XX.-XXI. men-
deak) izenburu duen liburua.

Amets Castrejanak Astigarra-
gako emakumeen historia jaso, 
landu eta herritarren eskura 
jar tze ko ikerketa-beka jaso zuen 
2020an, Astigarragako Udalaren 
eskutik; eta beka horren emai-

tza da liburua. Bertan, XX. eta 
XXI. mendeetako emakumeen 
gorputz-praktikak bildu ditu 
iker lari hernaniarrak, «herria-
ren historiari beste irudi eta iru-
dikapen batzuk, bestelako sen-
tsazioak eta gorputz-praktikak 
gehitzeko, Astigarragako ema-
kumeek bizi izan zituztenak». 
Izan ere, herriko emakumeek 
«utzitako arrastoak» erakutsi 
eta jasotzen ditu liburuak, he-
rriaren historia osatze ko: «Lan-
da-eremuaren eta hiritar tzearen 
arteko historia da, tradizioaren 
jarraipenaren eta aldaketarako 
irekieraren artekoa».

Aurkezpen ekitaldian izan-
go dira Castrejana bera, Carmen 

Diez Mintegi antropologoa, eta 
liburuan parte hartu duten ilus-
tratzaileak. Izan ere, liburuko 
ilustrazioak egin dituzte Asti-
garte elkarteko kideek eta he-
rriko hainbat artistak: Ainhoa 
Arzallus Goñi, Griselle Morales 
Padrón eta Saioa Arteaga Gómez.

Elebitan idatzita dago libu-

rua, eta salgai jarriko dute aur-
kezpen ekitaldian bertan. Erribe-
rako leihatilan ere eskuratu ahal 
izango da otsailaren bukaerara 
arte (16:00-20:00 ordutegian). 
Gainera, laster Udalaren web-
gunean (astigarraga.eus) jarriko 
dute PDF formatuan, doan des-
kargatzeko. k

Astigarragako emakumeek utzitako arrastoak 
argitara, herriaren historia hurbila osatzeko
Bere ikerlanaren emaitza aurkeztuko du 
Amets Castrejanak gaur, 18:00etan Erriberan: 
'Astigarragako emakumeen historia hurbila'.

Udalaren eskutik jasotako bekaren emaitza aurkeztuko du gaur, Castrejanak. 

 Sukaldari eta zerbitzari bila Hernaniko Goiz Eguzki jatetxe-tabernan lan egiteko. Baldintzak 
jakiteko deitu 943 55 32 04 telefonora (10:00-13:00).

Pertsona bat behar da interna gisa, adinekoen zaintza lanetan aritzeko. Deitu: 634 400 948.
Esperientzia duen zerbitzaria behar da Hernaniko taberna batean lan egiteko. Deitu: 696 955 528

TELEFONO ZENBAKIAK
Taxiak  943 55 00 93 (Her.), 622 222 343 (Asti.),  
948 51 40 37-948 51 40 19 (Goi.)  Udaltzaingoa  
943 24 89 00 (Her.) 943 33 52 30-699 487 587 
(Asti.)  Hernaniko HHZ 943 33 70 00  Autobusak  

Lurraldebus: 900 300 340,  Korreoa Goizueta-
Hernani: 948 51 40 37  Jokalari-alkoholiko 
anonimoak  943 33 11 03  Anbulatorioak  943 
00 66 66-900 20 30 50 (Her.), 943 33 56 44 
(Asti.), 948 51 08 00 (Goi.)

FARMAZIAK
Egunez  A. ETXEBARRIA Andrekale, 48 (Hernani)  
943 551793  Gauez  AIZPURU Latsunbeberri, 11 
(Hernani)  943 336077  
Goizueta  Nagusia, 64  948 51 43 53

IRAGARKI MERKEAK

II. URTEURRENA
 Inaxio Lizeaga Oiarbide

ETXEKOAK MAITASUNEZ

Hernanin, 2023ko urtarrilaren 26an

ESKELAK Eskelak ilunabarreko 19:30ak arte jasoko dira. Izen abizenak, eskela jartzen duenak eskatu 
bezala errespetatuko dira eta funeraria bidez jasotzen den kasuetan, jaso bezala.

I. URTEURRENA
 Joxepi Uribe Amilibia

ETXEKOAK

Hernanin, 2023ko urtarrilaren 26an

Izan zarenagatik
eta erakutsi diguzunagatik
ez zaitugu inoiz ahaztuko

HERNANI  BERDINTASUNA

Miren Egiguren bidaniarraren 
izena gehituko diote gaur, ema-
kume erreferenteen zerrendari. 
Bere bizitzari buruzko liburua 
idatzi du Leire Ibarguren az-
peitiarrak, eta Hernanin aur-
keztuko du gaur, arratsaldeko 
18:00etan, Kulturarteko Plaza 
Feministan: Petare.

Caracasko (Venezuela) auzo 
pobreena da Petare, eta bertan 
eman ditu urte asko Miren Egi-
gurenek; Venezuelan, guztira, 47 
urte. Misiolari gisa joan zen ber-
tara, eta ia bizitza osoa eman du 
«herritarren bizi baldintzak ho-
betzeko proiektu komunitarioak 
hauspotzen eta egikaritzen». 
Irakaslea zen formazioz eta lan-
bidez, eta ekintzailea senez.

Zapata kaxa zahar batean 
zeuzkan gordeta bidaniarrak, 
«zuri-beltzezko zein koloretako 
argazkiak, egunkari zati hori-
tuak eta DVDak». Puska horieta-
tik abiatuta, bere bizitza konta-
tu dio Leire Ibarguren idazleari, 
«horiexek baitira bere ondasun 
guztiak, Venezuelako hiribu-
rutik ekarri zituen bakarrak», 
liburuaren aurrerapenak dioe-
nez. «Zalantzarik gabe, gehiago 
dira Mirenek han utzi zituenak. 
Komunitate oso bat, eta komu-

nitate horrekin alboz albo eta 
erabakimen haundiz eraikitako 
guztia: haurtzaindegi eta ikas-
tetxeak, ur sistema, familien-
tzako tailerrak, elikagaien koo-
peratiba, okindegia».

Bidaniarrak kontatutakotik 
osatu du haren bizitzaren bildu-
ma idazleak, «emakume kemen-
tsu eta umoretsu baten ahotsa» 
paperera ekarrita.

Liburua dagoeneko eskura-
garri dago Txalaparta argitale-
txearen webgunean. k

'Petare' liburua aurkeztuko dute gaur 
Kulturarteko Plaza Feministan
Arratsaldeko 
18:00etan izango da, 
eta Leire Ibarguren 
egileak emango du 
liburuaren berri.

Leire Ibarguren idazlea bera egongo da 'Petare' liburuaren aurkezpenean.

HERNANI   
INDEPENDENTZIA EGUNA

Bigarrenez ospatuko dute Burun-
tzaldeako Independentzia Egu-
na, Hernanin, larunbat honetan. 
Egun osorako egitaraua presta-
tu dute Buruntzaldeako Ernaik, 
Sortuk eta LAB sindikatuak, eta 
herritar guztiei luzatu diete par-
te hartzeko deia.

Goizeko 11:00etan hasiko dute 
eguna, Biterin, hitzaldi batekin: 
Burujabetzak mugarri, indepen-
dentziara bidea. Ondoren, herri 

bazkaria egingo dute Atseginde-
gin, eta Mexikortxo taldearen 
emanaldia izango da bazkalos-
tean. Arratsaldean manifestazioa 
egingo dute, 18:00etan Plazatik 
abiatuta, Bidea igarriz, indepen-
dentziarantz! lelopean. Eta az-
kenik, musikak hartuko du pro-
tagonismoa gauean: Pleura eta 
Arkada Social taldeek joko dute 
Atsegindegin, 20:30etan hasita; 
eta DJ Atxuak RaZin disko jartzai-
leak ondoren, Garin tabernan.

Bazkarirako eta gaueko kon-
tzertuetarako txartelak salgai 
daude Garinen: 15 euro dira baz-
karia, eta Independentzia Egu-
neko kamixeta ere emango dute 
horrekin; eta 12 euro Pleura eta 
Arkada Social taldeen kontzer-
tuak. Buruntzaldeako gainerako 
Herriko Tabernetan ere eskura-
tu daitezke txartelak. k

Etzi ospatuko dute 
Hernanin, Buruntzaldeko 
Independentzia Eguna
Egun osorako egitaraua 
prestatu dute. Txartelak 
salgai daude Garinen, 
bazkarirako eta 
kontzertuetarako.

GOIZUETA  ESKU PILOTA

Aspaldiko partez ari da Umore 
Ona pilota elkartea, eskuzko 
Espainiako Kluben Txapelketa 
lehiatzen. Goizuetarrak bigarren 
mailan ari dira, eta aurreko as-
teburuan hasi zuten ligaxka, 
Santo Domingo de la Calzadan 
(Errioxa), Calceatense taldearen 
kontra. Baita ondo hasi ere, ga-
raipen erosoa lortu baitzuten: 
buruz buru, 1-10 eta 0-10 nagusitu 
zen Iker Egiguren, Diazen kontra; 
eta binaka, Beñat Apezetxeak eta 
Antton Apezetxeak 1-10 eta 1-10 
menderatu zituzten Roberto Ca-
pellan eta Ruben Capellan.

Azpeitiarra da Egiguren, Ju-
len Egiguren profesionalaren 
anaia; eta utzita jokatuko du 
txapelketa Umore Onarekin, tal-
dea osatzeko pilotari bat falta 
zutela eta.

Etzi jokatuko du bigarren jar-
dunaldia Umore Onak, larunba-
tarekin; eta estreinakoz ariko da 

etxean: arratsaldeko 18:00etan 
jokatuko du, Goizuetako fron-
toian, Barañaingo Lagunak tal-
dearen kontra. Buruz burukoan, 
Egigurenek De La Torre izanen du 
aurkari; eta binaka, Beñat Ape-
zetxeak eta Antton Apezetxeak 
jokatuko dute, Amianoren eta 
Taintaren kontra. Lagunak tal-
deak ere eroso menderatu zuen 
Calceatense, aurreneko jardunal-
dian, urtarrilaren 15ean (Umore 
Onak atseden hartu zuen).

Guztira, 12 talde ari dira biga-
rren mailako txapelketan, hiru 
taldeko lau multzotan banatu-
ta: C multzoan dago Umore Ona. 
Ligaxkan, denak denen kontra 
ariko dira, bi itzulitara, otsaila-

ren 26ra arte. Multzo bakoitzeko 
talde onenak eginen du aurre-
ra, eta azken fasea jokatuko du, 
martxoaren 4an eta 5ean: semi-
finalak eta finala.

 
Alize Sagarduik eta Araitz  
Legarretak partidua, aurretik
Larunbatean bertan, Espainia-
ko Txapelketako jardunaldiaren 
aurretik, beste bi partidu ere iza-
nen dira 17:00etan hasita, Nafar 
Jokoetakoak, buruz burukoak. 
Aurrena, Alize Sagardui goizue-
tarrak jokatuko du kimuetan, 
Ultzamako Alsuaren kontra. Eta 
ondoren, Araitz Legarreta ara-
noarra ariko da kadete mailan, 
Huarteko Gomesen kontra. k

Etxean jokatuko du Umore Onak etzi, 
Espainiako Txapelketako bigarrena
Goizuetarrek garaipen 
erosoa lortu zuten 
Santo Domingo de la 
Calzadan, ligaxkaren 
aurreneko jardunaldian.

Antton Apezetxea esku pilotari goizuetarra, aurreko partidu batean.

Ixabel Ansak eta Marian Apezetxeak  
lortu dituzte Galarretako sarrerak 
HERNANI  GALARRETA 

Kronikakideen artean egindako zozketan, Ixabel Ansak eta Marian 
Apezetxeak lortu dituzte Galarretako sarrerak. Masterseko aurreli-
gaxkako partidua ikusiko dute,  Barrenetxea IV eta Ezkurra II.aren 
artekoa.

